
Funtsezko ondare bat
COVID-19ak eragin duen krisialdiak kultura funtsezko eta beharrezko ondaretzat aldarrikatzeko beharra 
sortu digu, beste behin ere. 

- Desberdinen arteko bizikidetzarako oinarrizko tresna bat da.

- Garatzen laguntzen du talentua eta ezagutza sustatuz.

- Sektore ekonomiko bat ere bada, aberastasuna eta enplegua sortzen baititu.

Osasuna eta gizarte babesa ditugu lehentasun, baina kultura ez da funtsik gabeko ondare bat eta babesa 
behar du, Gipuzkoako herritarrek kultura merezi dutelako.

Jarduteko, entzun
COVID-19ari aurre egiteko jardunbide ardatzak zehazteko, Kultura Departamentuak kultur eragileak, 
artistak eta sortzaileak entzuteko ahalegina egin du: 

- Gutuna kultur elkarte eta eragileei.

- K-Bulegoa, sektorearen egoerari eta krisiaren inpaktuari buruzko ikerketa.

- Arteen eta Kulturaren Kontseilua: proposamenak eta ekimenak aztertzeko batera lan egitea.

Horrez gain, gainerako erakundeekin harremanetan egon gara koordinazio egokia lotzeko.

Piztu Kultura: 4 M € kultura suspertzeko
Piztu Kultura plana 4.050.000 euroz hornitu da kultura suspertzeko; sortzaileei, kultur eragileei eta 
herritarrei begirako neurriak biltzen ditu.

Enplegua sustatzea (600.000 €)

Ezohiko jarduketak eta laguntzak kultur sektoreko jarduera eta enplegua sustatzeko.

- Kultur sektorean jarduten duten autonomoentzako eta 10 langiletik beherako enpresa 
txikientzako laguntzak (300.000 €).

- Ondarearen sektorean enpleguari eusteko ekimenak: kontserbatzea, zaharberritzea eta 
digitalizatzea (300.000 €).

2020ko laguntzak eta dirulaguntzak (2.220.000 €)

Eutsi egin zaie hasiera batean lurraldeko kultur ehunari zuzendutako zeuden laguntza eta dirulaguntzei:

- Kultur sortzaileak eta artistak: Susperka, Olatuak eta Mundura.

- Museoak: zabalkundea, erakusketak, etab. 

- Ondarearen eta zaharberritzearen profesionalak.

- Irabazi asmorik gabeko elkarteak: Oreka.

- Udalak: Tokiko.

Kultura sustatzea (550.000 €)

Gipuzkoan kultura hedatzen lagundu eta kulturaren kontsumoa sustatzen duten jarduerak eta ekimenak 
(550.000 €).

- Kultura bonua: edizio berezia; liburuak, musika, filmak eta sarrerak.

- KM online: Koldo Mitxelenako ikus-entzunezko funtsaren edizio digitala.

- Dantzagunea: sarearen bitarteaz prestakuntza eskaintzeko gela birtuala.

- Kultura Eskola: kultura belaunaldi berriei gerturatzea.

Kultur programazioak berregokitzea (340.000 €)

- COVID-19ak ezarri dituen mugetara egokitzea eta zabalkunderako alternatibak garatzea.

- Programak birdiseinatzea eta jarduerak egutegi berrian birkokatzea.

- Piztu Kultura jaialdia. Hainbat udalerritan egingo den hiru edo lau eguneko jaialdia, aurrez 
aurreko kulturara itzuliko garela ospatzeko.

Finantzaketa bide berriak (180.000 €)

Lankidetza publiko-pribatua sendotzeko tresnak eta ekimenak garatzea eta kultura finantzatzeko bide 
berriak eskura jartzea (180.000 €).

- Kultur mezenasgoaren arau berria ezagutaraztea.

- Meta! indartzea, mikromezenasgoa sustatzeko.

- Kultur dohaintzen kanpainak eta Aldundiak kultur sorkuntza bere komunikazioan integratzea 
ahalbidetzeko ekimenak. 

K-Bulegoa: sektoreari zuzenduriko aholkularitza eta babesa (160.000 €)

- Online zerbitzuak indartzea, laguntzak lortzeko bidea errazteko.

- Beste entitate eta erakunde batzuek eskaintzen dituzten zerbitzuen antena.

- K-Bulegoaren egitekoa indartzea, kulturaren behatoki izan dadin.

Erakundeen koordinazioa

Kultura Departamentua maila desberdinetako erakundeekin batera ari da lanean.

- Foru erakundean: lan mahaiak osatu dira Ogasuneko eta Ekonomia Sustapeneko 
departamentuekin.

- Udalekin: Kultura Saretzenen bitartez, sektorearen egoera arintzeko neurriak hartu dira: 
espazioen alokairua, ekitaldiak berriro programatzea, etab. 

- Eusko Jaurlaritzarekin batera ari gara Hakobaren bitartez (hiru aldundiak, Eudel eta Eusko 
Jaurlaritza ordezkatzen ditu).

Laburpen taula
Laburbilduz, Planak honako jardunbide ardatz eta zuzkidura hauek biltzen ditu:

Enplegua babestea eta sustatzea 600.000 €
Laguntzei eta dirulaguntzei eustea 2.220.000 €
Kultura sustatzea 550.000 €
Programazioak berregokitzea 340.000 €
Finantzaketa bide berriak 180.000 €
K-Bulegoaren aholkularitza 160.000 €
 GUZTIRA PIZTU KULTURA 4.050.000 €

